
GOUVÈNÈ CUOMO ANONSE SENK POUSAN OGMANTASYON  PREZANS NAN 

PAK ETA YO  
 

Sistèm Park la te akeyi 65 milyon vizitè nan 2015, 3 milyon vizitè anplis nan 2014 
 

“I Love My Park Day” ap prepare pou yon sezon ki gen siksè  
 
 
Gouvènè Andrew M. Cuomo jodia te anonse ke park eta, sit istorik ak teren kan yo te 
akeyi yon lòt sezon ki gen siksè, avèk preske 65.3 milyon vizit ke yo estime nan 2015 
lan. Prezans nan park la te ogmante de senk pousan apati 2014 pou rive nan 2015, e 
preske 14 pousan depi Gouvènè a te antre nan administrasyon an. 
 
“Plis moun ap dekouvri ke park Eta New York yo se kay pou bote natirèl san parèy ak 
yon vas aktivite lwazi,” Gouvènè Cuomo te deklare. “Ogmantasyon kantite prezans lan 
se prèv ke efò administrasyon sa pou envesti nan epi pwomote atou natirèl New York te 
yon siksè. “Mwen ankouraje Nouyòkè yo ansanm avèk vizitè pou yo eksperimante tout 
sa park nou yo gen pou ofri pandan sezon fèt sa.”  
 
Gouvènè Adjwen Kathy Hochul te mete aksan sou revitalizasyon sistèm park eta nan 
Chenango Valley State Park nan Southern Tier, kote li te ankouraje Nouyòkè yo pou 
ede park yo prepare pou yon lòt sezon ki gen siksè nan patisipe nan efò netwayaj 
volontè nan tout eta “I Love My Park Day” nan dat 7 Me. 
 
“Plis vizitè te vini pou jwi park ak sit istorik nou yo pandan senkan ki sot pase yo, montre 
gwo efò Gouvènè Cuomo pou amelyore epi ankouraje Park Eta New York yo.” 
Gouvènè Adjwen Hochul te deklare. “I Love My Park Day se opòtinite pafè pou moun 
sila yo ki jwi park yo demontre kijan yo pran swen espas espesyal sa yo e mwen 
ankouraje tout Nouyòkè volontè ane sa nan park prefere yo oswa vizite yon nouvo teren 
piblik nan zòn yo a.”  
 
Prezans nan park la te stimile pa yon varyete faktè, enkli retou fedatifis nan Jones 
Beach State Park apre senkan absans; ekspozisyon nasyonal pou Letchworth ak 
Watkins Glen State Parks, sa ki te klase kòm premye ak twazyèm pi bon park eta nan 
peyi a daprè USA Today; amelyorasyon nan nouvo Buffalo Harbor State Park ki fenk 
renove sou bò lamè vil la; kondisyon meteyolojik favorab pandan ete a ak nan fen 
sezon otòn lan. 

Prezans chak ane nan sistèm park la te monte konsiderableman nan 57.2 milyon vizit 
ke yo te anrejistre nan 2011 sa ki montre angajman Gouvènè Cuomo pou amelyore 
park eta yo, elaji aksè a rekreyasyon anplennè, ak pwomote vas touris eta ak atraksyon 
rekreyasyonèl. 
 
Anplis, Gouvènè Cuomo te lanse 'I Love My Parks Day' yon jou volontè anyèl nan 
premye samdi chak mwa Me pou amelyore ak anbeli pak ak espas istorik New York yo.  
 
Enskripsyon sou entènèt ouvè kounye a pou senkyèm jounen anyèl “I Love My Park 
Day” kap fèt nan dat 7 Me 2016 nan plis pase 100 park ak sit istorik nan Eta. Ou ka 
jwenn detay sou aktivite yo nan www.nysparks.com. Aktivite ane sa gen ladan nouvo 
patenarya avèk Depatman Konsèvasyon Anviwònman Eta New York ak Sèvis Nasyonal 
Park, avèk volontè aktivite nan kat lokasyon nan rejyon Adirondack ak Catskill nan eta 
ak nan senk park nasyonal nan Eta New York. Anrejistreman I Love My Park Day ka fè 
sou sit entènèt http://www.ptny.org/ilovemypark/index.shtml.  
 
Gouvènè Cuomo kontinye ap dirije transfòmasyon park ak sit yo toupatou nan eta avèk 
plan NY Parks 2020 pou envesti $900 milyon dola nan finansman prive ak piblik pou 
modènize sistèm pak eta nou yo, “te deklareKomisyonè Biwo Pak, Lwazi ak 
Konsèvasyon Istorik Park Eta Rose Harvey. “Volontè nou yo se patnè enpòtan nan 
efò sa a pou fè park ak sit nou yo vin pi bon pase jan yo ye.” Mwen ta renmen remèsye 
Parks & Trails New York paske yo òganize jounen I Love My Park, e map rete tann pou 
m akeyi yon fwa ankò plizyè milye volontè nan premye samdi mwa Me, tout moun ap 
travay ansanm pou amelyore park ke nou ancheri yo.” 
 
Biwo Pak, Lwazi ak Konsèvasyon Istorik Eta New York ak Parks & Trails New York 
mete ansanm pou patwone ‘I Love My Park Day’ ki se yon aktivite nan tout eta a pou 
amelyore epi valorize pak ak sit istorik New York ak pote tou viziblite nan tout rezo pak 
la ak nan bezwen li yo. Plis pase 100 pak a sit istorik pral patisipe, apati Jones Beach 
State Park pou rive nan Niagara Falls State Park. Sa ki nouvo ane sa a, volontè yo ka 
patisipe nan aktivite netwayaj nan senk park nasyonal nan Eta New York: Zòn Lwazi 
Nasyonal Gateway (Great Kills, Staten Island ak Plumb Beach, Jamaica Bay, Queens); 
Koridò Eritaj Nasyonal Kanal Erie (nan Peebles Island State Park); Park Istorik 
Nasyonal Dwa Fanm (Seneca Falls); Fire Island National Seashore (Patchogue); ak 
Saratoga Battlefield Historical Park (Stillwater) ansanm avèk kat pwopriyete DEC: 
Catskill Interpretive Center (Mt. Tremper); Colgate Lake (Jewett); Zòn Lwazi Hudson 
River nan Lake George Wild Forest; ansanm avèk lòt santye Creek Horse (Konte 
Lewis). 
 
Volontè yo ap selebre sistèm pak New York la lè yo netwaye debri yo, lè yo plante 
pyebwa ak jaden, lè yo repare santye ak abita lanati, lè yo retire espès k ap anvayi yo, 
epitou lè yo travay sou plizyè pwojè amelyorasyon espas la. Komisyon Eta New York 
sou Sèvis Nasyonal ak Kominotè a ap rantre nan travay la ankò ane sa a pou ede 
rekrite volontè, ankouraje inisyativ la epi sipòte pwojè yo toupatou nan eta a. Egalman 
ane sa mnam yo nan Kò Konsèvasyon Eksèlsyò Eta New York ap patisipe. ECC se yon 
pwogram AmeriCorps Eta New York ke Asosyasyon Konsèvasyon Etidyan jere, li te 

kreye daprè vizyon Gouvènè Cuomo pou adrese bezwen anviwonmantal ak jesyon Eta 
New York pandan lap enspire pwochen jenerasyon lidè konsèvasyon yo grasa 
pwogram edikasyon anviwonmantal.  
 
Nan kat aktivite anyèl ki te fèt nan prentan ki sot pase a 6,500 volontè te patisipe nan 
200 pwojè netwayaj, amelyorasyon ak anbelisman nan plis pase 95 pak eta ak sit 
istorik, sa te kontribye 16,000 èdtan sèvis volontè. 
 
“Renesans sistèm Park Eta New York, grasa re-envestisman istorik Gouvènè Cuomo, 
se yon bote pou zye, jan li demontre sipò zanmi, volontè park yo ’nan jou anyèl I Love 
My Park Day,” te deklare Direktè Egzekitif Park ak Santye New York Robin 
Dropkin. “Ane sa, nan senkyèm anivèsè aktivite a, nou kontan pou nou pwopaje 
lanmou pou sèten nan sit park nasyonal ak Adirondack ak Catskill yo. Kounye a, gen 
menm plis opòtinite pou sèvi park ak sit istorik sa yo nan chak rejyon nan eta.” 
 
“Depatman Konsèvasyon Anviwonman kontan anpil paske lap patisipe nan jou I Love 
my Park avèk enklizyon de pi gwo park eta, Adirondacks ak Catskills,” te deklare 
Komisyonè pa Entèrim DEC Basil Seggos. “De plas spesyal sa yo te deziyen pa 
Lejislati Eta New York nan tounan 20yèm syèk la pwoteje kòm "forever wild" pa 
Konstiitsyon Eta New York. Teren Konsèvasyon Forè New York gen panorama 
eksepsyonèl, lwazi ak valè anviwonmantal ki pral amelyore avèk yon varyete jesyon, 
anbelisman ak pwojè netwayaj ki planifye pou jounen I Love my Park. 
 
Direktè Egzekitif Erie Canalway National Heritage Corridor Bob Radliff te deklare, 
"Kòm Sèvis Nasyonal Park selebre 100 ane pwoteksyon ak pataj tè ki pi cheri nan 
Etazini nan 2016, nap rete tann pou pwochen syèk jesyon nan park nou yo. Jounen I 
Love My Park se pi bon fason pou jere pwochen jenerasyon gadyen yo. Koridò Eritaj 
Nasyonal Erie Canalway ap fouye nan syèj sosyal nou nan Peebles Island State Park, 
ki lokalize nan jonksyon Champlain ak Kanal Erie. Nou espere ke rezidan lokal yo ap 
anmezi pou rejwenn nou nan yon eksperyans pwodiktiv ak rekonpansan." 
 
Sou administrasyon Gouvènè Cuomo, Eta New York ap fè yon angajman istorik pou 
amelyore ak elaji aksè a aktivite anplennè. Pwogram NY Parks 2020 Gouvènè a se yon 
angajman plizyè ane $900 milyon nan finansman prive ak piblik pou State Parks de 
2011 a 2020. Bidjè Egzekitif 2016-17 Gouvènè a gen ladan $90 milyon nan bi inisyativ 
sa a. 

